
				Bu sayfa istinsah edilmiş
soyladı görelüm ne söyledi eydür 

berü gelgil kulunum ogul saguma bakdugumda karındaşum kara göneyi gördüm baş kesüp kan döküpdür cüldü alupdur ad kazanupdur soluma bakdugumda dayım aruzı gördüm baş kesüp kan döküpdür cüldü alupdur ad kazanupdur karşuma bakdugumda seni gördüm agladuguma sebep oldur ki atam öldi ben kaldum yerin yurdın ben dutdum yarınki gün ben dahı ölem san kalasın karularuñ yay dartmadı ok atmaduñ baş kesmedüñ kalın oguz elinde cüldü almaduñ tacımı tahtımı saña vermeyeler deyü soñumı añup aglarım agladuguma sebeb budur ogul dedi uruz da burada soylamış görelüm hânum ne söylemiş eydür 

begüm baba devece böyimişsin köşekçe akluñ yok depece böyümişsin daruca beynüñ yok bu hünerleri ogul atadanmı görür yohsa ata oguldanmı görür dedi kaçan sen kafir serhaddine beni alup varduñ öñümde kılıç urup baş kesdüñ ben senden nö gerdüm ne ögrenem dedi kazan beg elin eline çaldı kas kas güldi eydür 

begler uruz şekerler yedi hub söyledi begler siz yeñüz içüñüz sohbetiñüz tagıtmañuz ben bu oglanı alayım ava gedeyim yedi günlük azugıla çıkayın ok atdugım cıda sundugum yerleri göstereyin kılıç çalup baş kesdügüm yerleri göstereyim kafir serhaddine gökçe taga çıkayın soñra oglana gerek olur begler dedi koñur atını çekdürdi bindi üç yüz

